
Vaga Servisu  
Mediador/a    

Programa Mediasaun no Rezolusaun ba Disputa 

Judisiál Rejionál Covalima 
____________________________________________________________________________ 
 

Belun Organizasaun Nasionál ida hari’i iha loron 12 Juñu tinan 2004 atu partisipa iha prosesu dezenvolve 

no hari’i nasaun Timor-Leste. Belun ho reafirma ba nia planu estratejiku ba tinan lima oin mai 2023-2028 

ho foku ba pilares importante tolu hanesan prevensaun konflitu no promove dame, dezenvolve kapasidade 

komunidade inkluzivu no peskiza, dezenvolve politika no advokasia. Pilares hirak ne’e ho reflekte ba Belun 

nia Vizaun sosiedade Timor-Leste iha kbi’it kreativu no kritiku ba dezenvolve paz ba demokrasia ne’ebe 

sustentavel no Misaun atu serbi sosiedade inkluzivu, prevene konflitu, promove dame ho integridade, 

kreatividade no inovativu. 

 

Atu hatan ba vizaun iha leten, Belun foku ba pilares importante tolu hanesan Prevensaun konflitu no 

promove dame, dezenvolve kapasidade komunidade inkluzivu no peskiza, dezenvolve politika no 

advokasia hodi kontribui ba dezenvolvimentu sosiedade rai laran. Mahon ba pilar prevensaun konflitu ho 

nia programa prinsipál sira mak aksaun mediasaun no rezolusaun disputa no Sistema Atensaun no 

Responde Sedu liuhusi monitorizasaun dadus insidente no asaun ba atividade dame.  

 

Tanba ne'e Belun buka hela maluk na’in ida “Timor Oan” hodi tulun hamutuk ho Belun ba atinji atividade 

balun iha programa refere. Belun oferese oportunidade ba posizaun “Mediador/a Judisiál Rejional  

Covalima iha programa "Hametin kapasidade Feto, Joven inkluzivu no komunidade hodi kontribui 

Pás no Estabilidade, ho Reflekte Planu Estratéjiku Dezenvolvimentu Nasionál 2011-2030" 

 

Fatin Servisu: 

Munisipiu Covalima no area kobertura iha mahon judisiál rejionál Munisipiu Ainaro, Bobonaro,  Covalima 

no Manufahi 

Relata ba                  : Jestor Programa 

Periodu Kontratu       : Maiu 2024 - Agostu 2024 ba probatoriu fulan tolu (3) sei estende bazeia ba prestasaun   

servisu no depende mos finansiamentu husi doadór. 

 

INFORMASAUN BAZE PROGRAMA NI’AN 

 

Agora dadauk, Belun hametin parseria ho Governu liuhusi Gabinete Apoiu Sosiedade Sivíl ba implementa 

atividade Mediasaun no rezolusaun konflitu, nomós Atensaun Responde Sedu. Objetivu atu hakbiit Feto, 

Joven Inkluizivu no komunidade iha abilidade ba sustentabilidade Ekonómia, kapasidade prevene Konflitu 

no Violénsia hodi kontribui ba Justisa Jéneru no dezenvolvimentu iha Timor-Leste. 

 

RESPONSABILIDADE  

• Hamutuk koordenadór Munisipiu koordena besik ho Defensór Públiku (DP) Munisipiu rejionál 

Covalima 

• Rejistu kazu foun hodi halo rejistu ba iha sistema Defensór  Públiku (DP) 

• Halo karta xamada ba disputa rai no kazu sivíl 

• Fasilita mediasaun ba disputa sira 

http://vagaservisutilman.blogspot.com/

• Halo aproximasaun  ba disputa sira ho prosedúra mediasaun nian 

• Submete relatóriu fasilita mediasaun no relatóriu narativa ba jestor program 

• Prepara planu no request viajen hodi hetan aprova husi Jestor programa 

• Dezenvolve planu ba avaliasaun serbisu iha kada fulan hodi hetan aprovasaun husi Jestor Programa 

• Knaar no responsabilidade seluk sei adapta tuir orientasaun no nesesidade servisu programa ni’an 

Rekerimentu ba kualifikasaun:  

o Experiénsia serbisu tinan 1 ka 2 iha area mediasaun, liliu ba disputa rai no problema sosiál 

o Iha matenek no abilidade fasilita mediasaun 

o Kompriensaun di’ak tebes kona-ba metodúlojia partisipativu sira ba mobilizasaun komunidade no 

aptidaun fasilitasaun komunidade ne’ebé afeita ba disputa 

o Iha sensibilidade jéneru 

o Kapasidade atu promove kolaborasaun ho pesoál servisu hamutuk iha internál no esternu 

o Disponibilidade atu hala’o viajen ba munisipiu Ainaro, Bobonaro, Covalima no Manufahi 

o Kandidatu tenki organizadu, efikáz, kriativu, kapasidade serbisu iha ekipa, no iha motivasaun as 

o Abilidade di’ak tebes atu serbisu mesak nomos serbisu iha ekipa 

o Kapasidade atu lori motor iha fatin do’ok no tenki iha karta kondusaun válidu 

o Literasia/ esperiénsia  komputadór iha programa standard sira Microsoft Office, hanesan Word, 

Excel, Power Point, no baze de dadus 

 

Maluk sira ne’ebé interese, favor hatama karta aplikasaun no CV ne’ebé inklui ona referénsia na’in 3. Karta 

aplikasaun bele hatama direta mai Edifisiu Belun: 03 Travessa de Baucau, Farol, Dili antes tuku 5.30 

lokraik iha loron 16 Maiu 2024. Bele mos haruka liu husi email: office.belun@gmail.com  ka 

eugenia.belun@gmail.com ou hatama ba Edifisu Belun Farol.  

 

Ami enkoraja maluk feto sira atu hatama rekerimentu. 

 

Kandidatu ne’ebé liu seleksaun dokumentus de’it mak sei kontaktu hodi tuir entrevista. Atu hatene di’ak 

liu tan informasaun ba vaga ne’e, bele kontaktu ba numeru telemovel 77343450. 

 

Belun ho nia komprometidu atu proteje direitus labarik sira nian iha área hotu-hotu ne’ebé ami serbisu ba, 

politika jéneru nomos Politika Fraud/Bosok.  

 

 

Dili, 06 Maiu 2024 

 

Management Belun  

